Урок матэматыкі (v клас)
(праграма для дзяцей з цяжкасцямі ў навучанні)
Тэма. Пісьмовае  складанне і адніманне  адзінак  часу

Мэта ўрока:  абагуліць і сістэматызаваць веды аб  адзінках часу і сувязі паміж імі, аб часовай паслядоўнасці; замацаваць  алгарытм  пісьмовага складання і аднімання адзінак часу.

Задачы ўрока:

адукацыйная:

- мяркуецца, што ў канцы ўрока вучань будзе 

ведаць:
- алгарытм складання і аднімання, пераўтварэння  адзінак  часу;

разумець: 
- паслядоўнасць дзеянняў пры складанні і адніманні велічынь часу;

прымяняць: 
-алгарытм складання і аднімання велічынь часу пры рашэнні практычных задач.

развіваючая:

- развіваць мысленне: уменне аналізаваць, супастаўляць, вылучаць галоўнае і

абгрунтоўваць свае дзеянні, ўстанаўліваць прычынна-выніковыя сувязі;
- развіваць цікавасць, увагу, матэматычную мову.
выхаваўчая:

-садзейнічаць выхаванню самастойнасці, упэўненасці ў сваіх сілах.
Тып урока: урок  удасканалення  ведаў, уменняў і навыкаў.
Від урока: падарожжа.

Абсталяванне: падручнік, камп’ютар, карткі з заданнямі, макет гадзінніка, відэа “Гісторыя стварэння гадзіннікаў”, фізкультмінутка-відэа.
Ход урока
І этап.  Арганізацыйны 
Мэта: падрыхтоўка да работы  на ўроку (прывітанне, праверка гатоўнасці  вучня да ўрока, псіхалагічны настрой, стварэнне спрыяльнай абстаноўкі на ўроку)
- Сёння  ў нас незвычайны ўрок. У нас прысутнічае многа гасцей. Давай прывітаем іх.

- Сядзь так, каб табе было зручна. Закрый вочы. Уяві, што сёння цудоўны дзень. Свеціць яркае сонца, спяваюць птушкі. Нечакана на небе з'явілася адзінокая, шэрая  хмарка. Яна павольна праплывае над табою. На гэтую хмарку пакладзі ўсе свае турботы, непрыемнасці, сум. У думках памахай услед хмарцы рукой.
- А цяпер уяві, што ты – вясёлка, якая іскрыцца мноствам розных колераў – вяселка весяліць і цябе і іншых. Калі ты раскрыеш вочы, то ўбачыш вакол сябе спакойныя шчаслівыя ўсмешкі настаўніка і гасцей. Пажадай у  думках ім і сабе дабра, шчасця і поспехаў!

IІ этап.  Актуалізацыі  і матывацыі
Мэта: актуалізаваць апорныя веды, сфармуліраваць пазнавальныя матывы, стварыць умовы для самавызначэння навучэнца на дзейнасць і яе  вынік.

- Урок пройдзе пад дэвізам: “Не адкладай на заўтра тое, што можна зрабіць сёння”.

- Пачнём работу з вуснага ліку.
(Рашы прыклады, пастаў літары ў парадку ўбывання лікаў і паспрабуй вызначыць тэму ўрока)

- Тэма ўрока “Складанне і адніманне адзінак часу”. І адправімся ў падарожжа  ў  краіну, якая называецца “Час”. У выніку вандроўкі ўспомнім адзінкі часу, іх паслядоўнасць, удасканалім веды і ўменні ў складанні і адніманні адзінак часу.
III этап. Абагульнення і сістэматызацыі
Мэта: паўтарыць адзінкі часу, сістэматызаваць веды аб вымярэнні часу, пазнаёміць з гісторыяй узнікнення гадзіннікаў, навучыць прыёмам складання і аднімання адзінак часу, наглядна і практычна замацоўваць уменне і навык працы з гадзіннікамі.
1.- Перш  чым адправіцца ў падарожжа выканай заданне і вызнач, што мы возьмем з сабою. 

-Заданне “Знайдзі адпаведнасць”
	                          Пытанне 
	Адказ

	1. Мм, см, м, км - гэта адзінкі вымярэння…
	даўжыні

	2. Г, кг,  ц, т - гэта адзінкі вымярэння……
	масы

	3. См2, м2,  дм2- гэта адзінкі вымярэння…
	плошчы

	4. С, мін,  ч, сут., мес., г.,стагоддзе - гэта адзінкі вымярэння…
	часу


(Выбірае  адзінкі часу)
- А зараз мы адпраўляемся ў падарожжа. Каб яно было цікавым, мы будзем рабіць прыпынкі, якія дапамогуць пры вывучэнні тэмы ўрока.
1 прыпынак   “Гістарычны”
- Гутарка

- Якім прыборам вымяраюць час?

- А ці ведаеш ты, як з’явіліся гадзіннікі? 

(прагляд відэа “Як з’явіліся гадзіннікі”)
- Цяпер мы ведаем гісторыю ўзнікнення гадзіннікаў. 
Наступны прыпынак “Скарбонка ведаў” 
- Гутарка

-А што такое час?
(гэта працягласць, прамежак паміж якімі-небудзь з’явамі, якія адбываюцца ў нашым жыцці, час можам вызначаць у вызначанай сістэме велічынь і адзінак)
- Выконваючы наступнае заданне, ты павінен успомніць  адзінкі часу.

Заданне 

1. Устаў прапушчаныя    адзінкі   часу.
     Стагоддзе   месяц              гадзіна                                   секунда


2. Знайдзі залежнасць паміж адзінкі   часу.
стагоддзе      год   месяц    суткі   гадзіна    мінута     секунда


     100         12        30,31      24       60          60
2. Пастаноўка праблемнага пытання.

- Як ты думаеш, для чаго неабходна вывучаць час?

- Усё адбываецца дакладна ў вызначаны час (адпраўленне цягнікоў, вылет самалётаў, пачатак працоўнага дня, заняткаў у школах, спартыўных спаборніцтваў, перадач па тэлебачанні і г. д.)
- Фізкультмінутка

- Наступны прыпынак “Практычны”

(складанне і адніманне адзінак часу)
- Запіс у сшытак  даты (каменціраванне даты, нумара месяца і года)
- Работа з падручнікам

- С.66 - алгарытм складання адзінак часу без пераходу праз разрад.
(практычнае замацаванне па гадзінніку, рашэнне прыклада на с.67, 2-гі слупок, 1 прыклад)

- С.66 -алгарытм аднімання адзінак часу без пераходу праз разрад.

(рашэнне прыклада на с.67, 2-гі слупок, 1 прыклад)

- С.67 -  алгарытм складання адзінак часу з пераходам праз разрад.
(практычнае замацаванне па гадзінніку, рашэнне прыклада на с.68, 1-шы слупок,  1-шы прыклад)
- С.67 -  алгарытм аднімання адзінак часу з пераходам праз разрад.

(практычнае замацаванне па гадзінніку, рашэнне прыклада на с.68, 1-шы слупок,  2-гі прыклад) 
IV этап.  Кантрольна-карэкцыйны 

Мэта: паспяховае выкананне прапанаваных заданняў, выяўленне цяжкасцей і памылак, іх карэкцыя.
- Прыбылі на канечны прыпынак, каб пакінуць краіну неабходна выканаць тэст (ЭСН, матэматыка, тэставае заданне  № 3)
- Падвядзенне вынікаў, выстаўленне адзнакі, карэкцыя памылак.
V этап. Падвядзенне вынікаў урока 
Мэта: усведамленне значнасці вывучанага матэрыялу.

- Давай вернемся да дэвіза ўрока.
- Ці звязана гэтае выказванне з нашым урокам?

(Адказаць на пытанне ты зможаш, калі працягнеш сказы)


Цяпер я ведаю, што…


Цяпер я ведаю як…


Цяпер я ведаю, навошта…


Цяпер я ведаю, што мне трэба папрацаваць над…

VI. Рэфлексія
